Հավելված 5
ՀՀ Սյունիքի մարզի Սիսիանի համայնքի ավագանու 
2017թ. դեկտեմբերի 12-ի թիվ 18(Ն) որոշման
Կ Ա Ր Գ
Հայաստանի Հանրապետության  Սյունիքի մարզի Սիսիանի համայնքի 
սանիտարական մաքրման սխեմայի 
Սիսիանի համայնքում սանիտարական մաքրումը ներառում է ընդհանուր օգտագործման տարածքների (փողոցների, այգիների, պուրակների, հրապարակների, բակերի, մայթերի, կամուրջների, սիզամարգերի և ընդհանուր օգտագործման այլ տարածքների) մաքրումը աղբից, տերևակույտերից, փոշուց, կենդանիների դիակներից և փողոցների երթևեկելի մասերի ջրում-լվացումը, փողոցների, կամուրջների և մայթերի` ձյունից և սառույցից մաքրումը, համայնքի ընդհանուր օգտագործման համար տեղադրված աղբամանների սպասարկումը:
Սանիտարական մաքրման աշխատանքները, կապված տարվա եղանակների հետ, իրենց բնույթով և խնդիրներով տարբեր են, այն սահմանափակվում է ամառային և ձմեռային մաքրմամբ:
Ամառային մաքրում.  Այն իր մեջ ընդգրկում է մաքրման ձեռքի աշխատանքի և մեքենայացված մաքրման տեխնոլոգիաները:

Հավաքարարների միջոցով իրականացվող մաքրման ձեռքի աշխատանքի հիմնական նպատակն է սահմանված նորմերին համապատասխան ապահովելու ընդհանուր օգտագործման տարածքներից աղբից, տերևակույտերից, փոշուց, կենդանիների դիակներից մաքրումը և փողոցների երթևեկելի մասերի ջրում-լվացումը` բարելավելու միկրոկլիման և նվազեցնել օդի աղտոտվածության աստիճանը: 
Հավաքարարները մաքրվող տարածքներից աղբը հավաքում են փողոցներում տեղադրված աղբարկղերում, կամ այդ նպատակի համար հատկացված տեղերում` կույտերով: 
Սիզամարգերից մաքրումը կատարվում է ձեռքով մաքրման միջոցով: 
Մեքենայացված մաքրման դեպքում հավաքարարը մաքրում է փողոցների և հրապարակների մի մասը` 0.5 մետր լայնությամբ գոտիով:
Մեքենայացված մաքրման խնդիրն է ապահովել փողոցներից աղբի հեռացումը, փոսերի մաքրումը և փողոցների երթևեկելի մասի լվացումը (ջրումը) հատուկ մեքենայի միջոցով: 
Ձմեռային մաքրում. Այն իր մեջ ընդգրկում է, փողոցների, մայթերի, հրապարակների մաքրումը ձյունից, պայքար մայթերի սառցակալման դեմ, սառցակույտերի մաքրումը և հեռացումը: Բացի ձյունից, ձմեռային մաքրման դեպքում ապահովում է փողոցների, մայթերի ու հրապարակների մաքրումը (աղբի մաքրումը և հավաքումը) ձնատեղումների միջև ընկած ժամանակաշրջանում:
Կատարվել է Սիսիան քաղաքի հասարակական օգտագործման ընդհանուր տարածքների` փողոցների, մայթերի, հրապարակների, սիզամարգերի սանիտարական մաքրման մեկ քառակուսի մետրի սպասարկման ինքնարժեքի հաշվարկ, որի ելակետային տվյալները վերցվել է փաստացի չափագրությամբ: 
Հ Ա Շ Վ Ա Ր Կ
Սիսիանի համայնքում սանիտարական մաքրման ենթակա ընդհանուր օգտագործման տարածքների և առաջացող աղբի ծավալների

Քաղաքի ընդհանուր 172787 քառ.մետր ասֆալտապատ փողոցների, մայթերի և հրապարակների տարածքից մաքրման տակ ընդգրկված է 126.627 հազար քառակուսի մետրը, որից ձեռքով մաքրմանը 97000 քառ. մետր, այդ թվում` 
ա/ երթևեկելի մաս (փողոց, մայթ հրապարակ) 66000 քառ. մետր
բ/ սիզամարգ` 9400 քառ. մետր 
Կցվում է սանիտարական մաքրման ենթակա տարածքների վերաբերյալ տեղեկությունը /հավելված 5.1/ սխեմատիկ հատակագիծը /հավելված 5.2/:

Ընդհանուր օգտագործման տարածքներից առաջացող աղբի ծավալները կազմում են՝
ա/ կատարելագործված ծածկույթ ունեցող մայթերի, փողոցների ու հրապարակների մեկ քառ. մետր մակերեսից տարեկան գոյանում է 15կգ ավլվածք,
բ/ սիզամարգերից գոյանում է 5կգ:
Քաղաքի մաքրվող մակերեսից կգոյանա` 
ա/ 87800 x 0.015 = 1317 : 12 x 9 = 987.75 տոննա աղբ,
գ/ 9400 x 0.005 = 46.5 : 12 x 9 = 35.2 տոննա աղբ,
   Ընդամենը` 1023 տոննա աղբ:
Օրական ավլվածքը կկազմի 1023տ : 270 = 3.8տ

Սիսիանի համայնքում սանիտարական մաքրման համար անհրաժեշտ մեքենա-մեխանիզմներին ներկայացվող պահանջները

Սիսիանի համայնքում սանիտարական մաքրման ենթակա ընդհանուր օգտագործման տարածքներից առաջացող աղբի տեղափոխումը պետք է կատարվի միայն աղբահանության համար օգտագործվող բեռնատար մեքենաների միջոցով` ձեռքով, իսկ աղբամաններից մեքենայացված  բարձման միջոցով: 

Փողոցների լվացումը պետք է կատարվի ջրող-լվացող մեքենայի միջոցով ասֆալտապատ ծածկույթի դեպքում, որը կազմում է 75787 քառ. մետր:

Փողոցներից ձյան մաքրման աշխատանքները պետք է կատարվի համապատասխան մասնագիտացված մեքենայի կամ դրան փոխարինող մեխանիզմների միջոցով:

Սիսիանի համայնքում սանիտարական մաքրման ենթակա հուշարձաններն են՝  
1. Պանթեոն – /Զոհված ազատամարտիկների հիշատակը հավերժացնող հուշարձանաքարեր/ – Գ. Լուսավորիչ փողոցի հարևանությամբ,
2. 1915թ. Եղեռնի զոհերի հիշատակը հավերժացնող հուշարձան - Գ. Լուսավորիչ փողոցի հարևանությամբ,
3. Հուշարձան  - Սիսական փողոցի սկզբնամասում,
4. Համո Սահյանի արձան – Գ. Նժդեհի փողոց,
5. Ստեփան Շահումյանի արձան – Սիսական փողոց,
6. Նիկողայոս Ադոնցի արձան – Ն. Ադոնցի փողոց,
7. 40 աղբյուր հուշարձան- Սիսական փողոց,
8. Հայրենական Մեծ պատերազմի զոհերի հիշատակը հավերժացնող հուշարձան - Սիսական փողոց,
9. Հայրենական Մեծ պատերազմի զոհերի հիշատակը հավերժացնող հուշարձան - Սիսիան - Իշխանասար միջհամայնքային ճանապարհի հարևանությամբ,
10. 1988թ. Երկրաշարժի զոհերի հիշատակը հավերժացնող հուշարձան - Շիրակի փողոց,
11. Հուշարձան աղբյուր - Սիսական փողոցի մշակույթի տան հարևանությամբ,
12. Աշոտ Նավասարդյանի կիսանդրի - Իսրայելյան փողոց,
13. Գ. Նժդեհի կիսանդրի - Որոտան կինոթատրոնի հարևանությամբ,
14. Աֆղանական պատերազմի զոհերի հուշարձան - Կ. Դեմիրճյանի անվան զբոսայգի,
15. «Խնձորով տղան» հուշարձան - Չարենցի փողոց,

16. Վուրգ Ոսկանյանի վեհարձան - Սիսական փողոց,
17. Գյուղական բնակավայրերի հուշարձանների, եկեղեցիների և վանքերի տարածքներ:                                                                                       
Համայնքապետարանի 

աշխատակազմի քարտուղարի ժ/պ՝                          Վ.Միրաբյան
